
Problemi 1  

Kompania ‘Lonnka’ ka dy divizione, Divizionin ‘Pati’ dhe Divizionin ‘Toli’. Të dhënat e mëposhtme 

janë të disponueshme për Divizionin ‘Pati’ dhe për komponentin Alfa, një prej komponentëve që 

prodhohet në këtë divizion: 

 Çmimi i shitjes (për njësi)  €48 

 Kosto variabile (për njësi)  €32 

 Kostot fikse vjetore  €420,000 

 Investimet në Divizionin ‘Pati’  €2,600,000 

Kërkohet:  

a. Llogaritni sa njësi të komponentit Alfa duhet të shesë çdo vit Divizioni ‘Pati’ për të arritur një 

kthimin e dëshiruar nga investimet (ROI) prej 16%. 4 pikë 

b. Nëse Divizioni ‘Pati’ dëshiron ROI prej 20% dhe pret të shesë 50,000 njësi të komponentit Alfa, 

të llogaritet çmimi i kërkuar të shitjes së komponentit Alfa. 4 pikë 

c. Nëse Divizioni ‘Pati’ ka të ardhura të mbetura (RI) prej €52,000 dhe kostoja e kapitalit është 15%, 

të llogaritet norma përkatëse e kthimit në investime (ROI). Shpjegoni shkurtimisht pse ROI 

ndryshon nga kostoja e kapitalit. 4 pikë 

 

Supozoni se Divizioni ‘Pati’ ka buxhetuar prodhimin e vëllimit prej 75,000 njësive të komponentit 

Alfa për vitin e ardhshëm, nga të cilat 15,000 njësi pritet të blihen nga divizioni ‘Toli’. Megjithatë, 

Divizioni ‘Toli’ ka marrë një ofertë nga një firmë e jashtme për të furnizuar këto 15,000 njësi me 

çmimin prej €39. Nëse Divizioni ‘Pati’ nuk arrin të përmbushë apo nuk e pranon çmimin prej €39, 

Divizioni ‘Toli’ do të blejë komponentin zëvendësues të Alfa, nga furnizuesi i jashtëm. Nëse vëllimi 

i prodhimit të komponentit Alfa në Divizionit ‘Pati’ bie në 60,000 njësi, divizioni do të kursente 

€74,000 të kostove vjetore fikse. 

Kërkohet:  

d. Duke supozuar se Divizioni ‘Pati’ pranon çmimin prej €39, përcaktoni fitimin vjetor të Divizionit 

‘Pati’. 4 pikë 

e. Duke supozuar se Divizioni ‘Pati’ nuk pranon çmimin prej €39, përcaktoni efektin në fitimin e 

Divizionit ‘Pati’, Divizionit ‘Toli’ dhe në fitimin total të Kompanisë ‘Lonnka’.  4 pikë 

Zgjidhja 

a. Numri i njësive të produktit Alfa për të arritur një kthimin e dëshiruar nga investimet (ROI) prej 16%   

- Përcaktimi i vlerës (në €uro) i kthimit në investime kur norma e kthimit në investime është 16%: 

Formula: Vlera (në €uro) e kthimit të investime = Vlera e investimeve × norma e kthimit në 

investime 

 Vlera (në €uro) e kthimit të investime = €2,600,000 × 16% 

  = €416,000 2 pikë 

- Përcaktimi i numrit të njësive: 

 Ngjashëm sikur në përcaktimin e numrit të njësive për të arritur fitimin e synuar tek analiza 

 kosto-vëllim-fitim (pika e rentabilitetit) edhe në këtë rast duhet të llogaritet numri i njësive 

 që duhet të prodhohen dhe shitën për të mbuluar shumën e kostos totale fikse dhe vlerën e 

 kthimit në investime nga kontributi i gjeneruar i këtyre njësive, andaj rrjedh se: 

     Formula:  Numri i njësive = (kostot fikse + kthimi në investime) ÷ (çmimi i shitjes – kosto variabile)  

  Numri i njësive = (€420,000 + €416,000) ÷ (€48 – €32) 

  = €836,000 ÷ €16 

  = 52,250 njësi 2 pikë 

b. Llogaritja e çmimit të kërkuar të shitjes  

- Përcaktimi i vlerës (në €) së kthimit në investime kur norma e kthimit në investime është 20%: 

Formula: Vlera (në €) e kthimit në investime  = Vlera e investimit × norma e kthimit në investim 

 Vlera (në €) e kthimit në investime = €2,600,000 × 20% 

  = €520,000 1 pikë 

- Përcaktimi i çmimit të kërkuar të shitjes të produktit Alfa kur numri i njësive të shitura është 

vetëm 50,000 njësi ndërsa norma e dëshiruar e kthimit në investime është 20%: 

Formula:  Fitimi (Vlera në € e ROI) = Shitjet – Kostot variabile – Kostot fikse 

 Fitimi = (Çmimi i shitjes × Numri i njësive) – (KV për njësi × Numri i njësive) – Kostot fikse  

ku 

 Fitimi (vlera në €uro e ROI)  €520,000 

 Numri i njësive  50,000 njësi 

 Kosto variabile për njësi €32 

 Kostot fikse €420,000 

Nëse Çmimin e shitjes e shënojmë me P, atëherë: 

 €520,000  = (P × 50,000) – (€32 × 50,000) – (€420,000) 

 €520,000 = 50,000 P – €1,600,000 – €420,000 

 50,000 P = €2,020,000 + €520,000  

 P =  €2,540,000 ÷ 50,000  

 P = €50.80  3 pikë 

c. Llogaritja e normës përkatëse të kthimit në investime (ROI) 

kur 

 RI  €52,000 

 Kosto e kapitalit  15% 

Së pari duhet të llogaritet vlera e fitimit e cila duhet të arrihet për të realizuar vlerën prej €52,000 

të të ardhurës së mbetur (RI) për normën prej 15% të kostos së kapitalit në investimin e Divizionit 

‘Pati’ prej €2,600,000,  :     

  RI = Fitimi – Kosto e kapitalit 

 €52,000 = Fitimi – (€2,600,000 × 0.15) 

 Fitimi  = €390,000 + €52,000  

 Fitimi = €442,000 2 pikë 

prej nga rrjedh  

 ROI = €442,000 ÷ €2,600,000 

 ROI =17.00% 1 pikë 

Kthimi nga investimi është më i lartë sepse investimi gjeneron fitime (€442,000) që janë më të larta 

sesa të ardhurat e pritshme prej €390,000 (€2,600,000 × 0.15). 1 pikë 

 

d. Llogaritja e fitimit vjetor të Divizionit ‘Pati’ nëse nuk pranohet çmimi prej €39  

Të hyrat nga shitjet e jashtme  60,000 × €48  €2,880,000 

Të hyrat nga shitjet e brendshme (Divizionit ‘Toli’)  15,000 × €39  €585,000 

 Të hyrat totale   €3,465,000 

Kostot variabile  75,000 × €32  €2,400,000 

Kostot fikse   €420,000 

 Kostot totale   €2,820,000 

 Fitimi   €645,000 4 pikë 

e. Fitimi vjetor i Divizionit ‘Pati’, ‘Toli’ dhe kompanisë “Lonnka’ nëse nuk pranohet çmimi prej €39 

Divizioni ‘Pati’: 

 Humbja e të hyrave (blerjet e jashtme)  15,000 × €39  €585,000 

 Kursimet e kostove  €74,000 + (15,000 × €32)  €554,000 

 Rritje/Ulje e fitimit vjetor   €(31,000) 2 pikë 

 

Divizioni ‘Toli’: 

 Kursimet nga blerjet e brendshme (Divizioni ‘Pati’)  15,000 × €39  €585,000 

 Kostot e blerjes nga furnitori i jashtëm  15,000 × €39  €585,000 

 Kostot/Kursimet shtesë  €0 1 pikë 

 

Për kompaninë ‘Lonnka’, si tërësi: 

 Efekti në Divizionin ‘Pati’   €(31,000) 

 Efekti në Divizionin ‘Toli’  €0 

 Efekti i përgjithshëm – ulje e fitimit  €(31,000)    1 pikë 

Problemi 2 

Kompania STOP prodhon ABS sensor për sisteme të frenimit për vetura të cilat ju shiten 

prodhuesve të makinave dhe auto-mekanikëve në regjion. Me burimet aktuale në procesin e 

prodhimit kompania ka në dispozicion 160 orë të punës direkte në ditë, dhe niveli aktual i 

shfrytëzimit të këtyre burimeve është 75%. Për të prodhuar një sensor ABS kërkohen 0.10 orë.        

Kostot variabile për njësi përfshijnë: materialet direkte €5.00, puna direkte €3.00, ShPP variabile 

€2.00, komisioni i shitjes €1.00, kosto mujore fikse e prodhimit €92,500.00 për shtrirjen e 

prodhimtarisë mujore prej 15,000 deri në 40,000 njësi, ndërsa çmimi i rregullt i shitjes për një 

ABS sensor €17.60.  

Një prodhues makinash nga Lindja e largët ka bërë një porosi për të blerë 72,000 ABS sensorë sipas 

kushteve specifike në vijim:  

Çmimi i propozuar për njësi të porosisë së veçantë është €11.60, ndërsa kompania STOP nuk do 

të ketë asnjë kosto për komisione të shitjes apo të kostove shtesë administrative. Për arsye 

logjistike blerësi do të organizoi transport të njëhershëm të të gjitha njësive të porosisë andaj 

kërkon që afati kohor për prodhimin e 72,000 njësive të jetë 120 ditë.     

Nëse porosia e veçantë pranohet, menaxheri i prodhimit duhet të përdorë vetëm kapacitetin 

aktual të disponueshëm, edhe nëse kjo nënkupton mosplotësimin e porosive të rregullta për të 

përmbushur porosinë e veçantë. 

Kërkohet: 

a. Tregoni nëse porosia e veçantë duhet të pranohet apo jo. Bazoni rekomandimet e juaja duke 

llogaritur:  10 pikë 

i. kontributin për njësi për shitjet e rregullta dhe njësi të porosisë së veçantë, 

ii. numrin e orëve dhe të njësive të pamjaftueshme (që duhet të zëvendësohen nga porositë e 

rregullta) për përmbushjen e porosinë e veçantë në afatin e kërkuar kohor nëse burimet në 

dispozicion paraqiten si burime të pamjaftueshme, 

iii. dallimin në kontributet e realizuara në mes dy alternativave.    

b. Llogaritni çmimin për njësi të porosisë së veçantë që do të rezultojë me realizimin e kontributit 

të njëjtë për kompaninë STOP sipas dy alternativave (pranimit apo refuzimit të porosisë së 

veçantë).  4 pikë 

 

Blerësi nga Lindja e largët paraqet gatishmërinë për zgjatjen e afatit kohor në përmbushjen e 

porosisë së tij për të mos ndërhyrë në porositë e rregullta, në këmbim të uljes së çmimit të shitjes 

për njësi prej €0.02 për çdo ditë vonese.        

Kërkohet: 

c. Tregoni nëse porosia e veçantë duhet të pranohet apo jo bazuar në rrethanat e reja. Arsyetoni 

rekomandimet e juaja duke llogaritur:  6 pikë 

i. numrin e ditëve për zgjatjen e afatit kohor dhe vlerën totale të uljes së çmimit të shitjes,  

ii. kontributin për njësi dhe kontributin total bazuar në rrethanat e reja.      

Zgjidhja 

a. Pranimi apo mospranimi i porosisë së veçantë: 

i. Llogaritja e kontributit për njësi për shitjet e rregullta dhe njësi të porosisë së veçantë 

   Shitjet e rregullta  Porosia e veçantë   

Çmimi  17.60  11.60  

 Materialet direkte 5.00 5.00  

 Puna direkte 3.00 3.00  

 ShPP variabile 2.00 2.00  

 Komisioni i shitjeve 1.00 0.00 

Totali i kostove variabile 11.00 10.00 

Kontributi  6.60 1.60

   

ii. Llogaritja e numrit të orëve dhe të njësive të pamjaftueshme 

   orë  njësi 

 Kapaciteti maksimal 100% 160 × 0.10 1,600 

 Aktiviteti aktual 75% 120 × 0.10 1,200 

 Ndryshimi (burimet aktuale të pashfrytëzuara) 40  400 

 

 Orët e nevojshme për përmbushjen e porosisë së veçantë:  72,000 njësi × 0.10 = 7,200 orë 

 Orët në dispozicion brenda afatit kohor të porosisë së veçantë 40 orë × 120 ditë = 4,800 orë 

 Orët e pamjaftueshme për përmbushjen e porosisë së veçantë 2,400 orë    

       

 Njësitë e pamjaftueshme për përmbushjen e porosisë  2,400 orë × 0.10 = 24,000 njësi 

ose 

 Njësitë e pamjaftueshme për përmbushjen e porosisë  72,000 njësi – (120 ditë × 400 njësi) = 24,000 njësi 

 

iii. Dallimi në kontributet e realizuara në mes dy alternativave 

 Kontributi i fituar nga porosia specifike  72,000 njësi × €1.60 = 115,200 

 Kontributi i humbur nga porositë e rregullta  24,000 njësi × €6.60 = 158,400 

 Ndryshimi në kontribut – 43,200 

 

Rekomandimi:  Jo, Kompania STOP nuk duhet të pranoi porosinë e veçantë sepse kontributi i fituar 

nga porosia e veçantë në vlerë prej €115,200 (72,000 × €1.60) është për €43,200 më i vogël se 

kontributi i humbur në vlerë prej €158,400 (24,000 njësi × €6.60) nga transferimi i 24,000 njësive 

nga porositë e rregullta për përmbushjen e porosisë së veçantë brenda afatit kohor të përcaktuar. 

b. Llogaritja e çmimin për njësi të porosisë së veçantë për realizimin e kontributit të njëjtë 

Nëse çmimin për njësi për realizimin e kontributit të njëjtë e shënojmë me P, atëherë kemi: 

Formula: (P – Kosto variabile për njësi) × numri i njësive = Kontributi i synuar (i humbur) 

  (P - 10.00) × 72,000.00  = 158,400 

  P  = 10.00 + (158,400  72,000)  

  P  = 10.00 + 2.20  

  P  = 12.20  

c. Pranimi apo mospranimi i porosisë së veçantë nëse zgjatët afati i përmbushjes së porosisë: 

 

 Prodhimtaria ditore  160 orë × 0.10 orë/njësi  1,600  njësi 

 Shfrytëzimi i kapaciteteve   1,600 njësi × 75%  1,200  njësi 

 Prodhimtaria ditore për porosinë speciale   400  njësi 

 Përmbushja e porosisë  72,000 njësi : 400 njësi  180  ditë 

 Afati fillestar  120  ditë 

 Zgjatja e kohës për përmbushjen e porosisë  60  ditë 

 Ulja e çmimit për zgjatjen e kohës  €0.02 × 60.00 ditë  €1.20 

 Kontributi i porosisë speciale   €1.60  

 Ulja e çmimit për zgjatjen e kohës   €1.20 

 Kontributi i mbetur për njësi   €0.40 

 Numri i njësive për porosi të veçantë     72,000  njësi 

 Kontributi total pas ndëshkimit   €28,800 

Rekomandimi: Po, Kompania STOP duhet të pranoi porosinë e veçantë. Porosia e veçantë 

përkundër uljes së çmimit për €1.20 për zgjatjen e afatit kohor prej 60 ditëve, rezulton me kontribut 

shtesë për njësi prej €0.40 (€1.60 - €1.20) respektivisht kontribut total shtesë në vlerë prej €28,800.  

Problemi 3 

Kompania ‘Dekor’ bënë prodhimin e korniza dekorative nga druri, për vendosjen e pikturave 

punimeve të ndryshme të artit apo fotografive. Në procesin e parë (P1) të përgatitjes së drurit për 

punimin e kornizave bëhet prerja e shiritave prej druri dhe formësimi i tyre, proces i cili zhvillohet 

përmes makinerisë së automatizuar. Në procesin e dytë (P2), në këta shirita bëhen gravura sipas 

modeleve të ndryshme me gdhendjen e këtyre shiritave, ndërsa në procesin e tretë (P3) bëhet 

prerja e shiritave në copa të gjatësive të paracaktuara dhe montimi i tyre në korniza. 

Tri format me dimensione të standardizuara që njëherit kanë edhe kërkesën më të madhe janë: 

korniza drejtkëndore (KD) me 800 njësi në javë, korniza ovale (KO) me 600 njësi në javë dhe korniza 

rrethore (KR) me 500 njësi në javë. 

Çmimet e shitjes dhe kostot në euro për prodhimin e kornizave janë të paraqitura në vazhdim: 

 Korniza ...  drejtkëndore (KD) ovale (KO) rrethore (KR) 

Çmimi i shitjes 42.50 47.50 37.50 
    

Materialet direkte 19.50 22.00 8.00 

Puna direkte 9.75 12.50 13.90 

ShPP 8.00 8.50 9.00 

Për shkak të mungesës së njërit mjeshtër dhe pamundësisë që në afat të shkurtër të bëhet 

zëvendësimi i tij orët në dispozicion për secilin proces të prodhimtarisë janë si vijon: 

Procesi i parë (P1) Procesi i dytë (P2) Procesi i tretë (P3) 

200 orë 180 orë 150 orë 

Koha standarde që secili lloj të produktit nevojitet të kaloi nëpër secilin proces është paraqitur në 

vazhdim: 

      Procesi i parë (P1) Procesi i dytë (P2) Procesi i tretë (P3) 

Korniza drejtkëndore (KD) 6.50 minuta 4.50 minuta 4.00 minuta 

Korniza ovale (KO) 5.50 minuta 5.50 minuta 6.00 minuta 

Korniza rrethore (KR) 4.50 minuta 6.50 minuta 5.00 minuta 

 

Kërkohet: 

a. Identifikoni fytet e ngushta (nëse ka). Tregoni llogaritjet tuaja. 3 pikë 

b. Llogaritni qarkullimin dhe fitimin për secilin produkt.  3 pikë 

c. Zhvilloni planin optimal të prodhimit i cili do të maksimizoj qarkullimin dhe fitimin e Kompanisë 

‘Dekor’. Sa do të jetë qarkullimi dhe fitimi i planifikuar për secilën javë deri në kthimin (apo 

zëvendësimin) e punëtorit i cili mungon. 8 pikë 

d. Llogaritni koeficientin kontabël të qarkullimit (raportin TA) për secilin produkt. Komentoni 

rezultatet.  6 pikë 

 

 

 

 

 

 



10 
 

Zgjidhja 

a. Identifikimi i fyteve të ngushta 

 

Korniza  Njësi Procesi i parë (P1) Procesi i dytë (P2) Procesi i tretë (P3) 

KD 800 × 6.5 = 5,200 min. × 4.5 = 3,600 min. × 4 = 3,200 min. 

KO 600 × 5.5 = 3,300 min. × 5.5 = 3,300 min. × 6 = 3,600 min. 

KR 500 × 4.5 = 2,250 min. × 6.5 = 3,250 min. × 5 = 2,500 min. 

Koha e nevojshme 10,750 min. 10,150 min. 9,300 min. 

Koha në dispozicion 200 orë × 60 = 12,000 min. 180 orë × 60 = 10,800 min. 150 orë × 60 = 9,000 min. 

Teprica (mungesa)  1,250 min. 650 min. (300) min. 

Kapacitete ... ... të mjaftueshme ... të mjaftueshme  ... jo të mjaftueshme  

Procesi i tretë (P3) paraqet fytin e ngushtë të prodhimit sepse minutat në dispozicion nuk mjaftojnë 

për të përmbushur kërkesat. Koha e nevojshme për përmbushjen e kërkesës është 9,300 minuta 

ndërsa në dispozicion janë vetëm 9,000 minuta d.m.th. mungesa është për 300 minuta. 3 pikë 

 

b. Qarkullimi dhe fitimi për secilin produkt 

Korniza 

Çmimi i 

shitjes 

Materialet 

direkte Qarkullimi 

Kostot operative 

(puna direkte dhe SHPP) Fitimi 

KD 42.50 19.50 23.00 (9.75 + 8.00) = 17.75 5.25 

KO 47.50 22.00 25.50 (12.50 + 8.50)  = 21.00 4.50 

KR 37.50 8.00 29.50 (13.90 + 9.00) = 22.90 6.60 

  3 pikë 

 

c. Plani i prodhimit i cili maksimizon qarkullimin 

Qarkullimi për njësi të burimit të  fytit të ngushtë 

Korniza 

Qarkullimi 

për njësi 

Minuta 

për njësi 

Qarkullimi për njësi të 

burimit të  fytit të ngushtë Renditja 

KD 23.00 4.00 5.75 2 

KO 25.50 6.00 4.25 3 

KR 29.50 5.00 5.90 1  

  3 pikë 

Korniza Njësi 

Minuta 

për njësi 

Totali i 

minutave 

Qarkullimi 

për njësi 

Totali i 

qarkullimit 

Kostot  

operative  

Totali i kostove 

operative Fitimi 

a b c d = b × c E f = b × e g h = b × g i = f - h 

KR (1) 500 5.00 2,500 29.50 €14,750 22.90 €11,450 €3,300 

KD (2) 800 4.00 3,200 23.00 €18,400 17.75 €14,200 €4,200 

KO (3)  550* 6.00 3,300 25.50 €14,025 21.00 €11,450 €2,475 

   9,000  €47,175  €37,200 €9,975 

  5 pikë 

* Numri i njësive që duhet të prodhohen për shfrytëzimin maksimal të kohës në dispozicion për produktin e 

 renditur si i fundit bazuar në qarkullimin për njësi të burimit me ‘fyt të ngushtë’ që në këtë rast është korniza 

 ovale. Koha e mbetur prej 3,300 minutave (9,000 – 2,500 – 3,200) mjafton për prodhimin e vetëm 550 njësive 

 (3,300 minuta  6 minuta për njësi) të kornizave ovale, d.m.th. 50 njësi më pak se kërkesa prej 600 njësive.      

d. Koeficienti kontabël i qarkullimit (raporti TA) për secilin lloj të kornizës 

Formula:  Koeficienti kontabël i qarkullimit = Qarkullimi për njësi të burimit të ‘fytit të ngushtë’ 

÷ Kosto e fabrikës për njësi të burimit të ‘fytit të ngushtë’ 

ndërsa, 

Kosto e fabrikës për njësi të burimit të ‘fytit të ngushtë’ = Kosto totale e fabrikës  ÷                                                      

Totali i njësive të burimit të ‘fytit të ngushtë’ 

Kosto totale e fabrikës  = (800 × 17.75) + (600 × 21.00) + (500 × 22.90)  

= €14,200 + €12,600 + €11,450  

= €38,250 1 pikë 

 

Kosto e fabrikës për njësi të burimit të ‘fytit të ngushtë’  = €38,250 ÷ 9,000 minuta 

  = €4.25                                                         1 pikë

   

Koeficienti kontabël i qarkullimit (TA) Kornizat drejtkëndore (KD)  5.75 ÷ 4.25 = 1.35 

Koeficienti kontabël i qarkullimit (TA) Kornizat ovale (KO)  4.25 ÷ 4.25 = 1.00 

Koeficienti kontabël i qarkullimit (TA) Kornizat rrethore (KR)  5.90 ÷ 4.25 = 1.39 3 pikë 

Edhe koeficienti kontabël i qarkullimit (TA) i kornizave e tregon renditjen e njëjtë sikurse qarkullimi për 

njësi të burimit të ‘fytit të ngushtë’ (nga kërkesa c.). Derisa Korniza Rrethore (KR) renditet e para edhe 

koeficienti TA e ka më të lartin 1.39, duke pasuar me Kornizën Drejtkëndore (KD) që renditet si produkti 

i dytë me koeficientin TA prej 1.35, derisa Korniza Ovale (KO) e cila renditet e fundit ka edhe koeficientin 

TA më të ulëtin prej 1.0 që nënkupton se qarkullimi për njësi të burimit me ‘fyt të ngushtë’ i cili 

realizohet është i barabartë me kostot totale të fabrikës për njësi të burimit të ‘fytit të ngushtë’ dhe se 

nuk sjell asnjë fitim shtesë. Menaxhmenti duhet të marrë në konsideratë mënyrat e rritjes së 

koeficientit TA mbi 1.0, ose duhet të marrë në konsideratë heqjen dorë në tërësi nga prodhimtaria e 

Kornizës ovale (KO).                                   1 pikë 

Problemi 4 

Të dhënat e buxhetuara të Kompanisë ‘Dekor’ të vitit aktual që lidhen me kornizat 6-këndore dhe 

8-këndore janë të paraqitura në vazhdim: 

Korniza ... 6-këndore 8-këndore Totali 

Çmimi i buxhetuar i shitjes për njësi €80 €120  

Kosto e buxhetuar variabile për njësi €49 €89  

Kostot totale vjetore të buxhetuara    €103,350 

Të hyrat vjetore të buxhetuara    €620,000 

Për të arritur të hyrat e synuara vjetore kompania ‘Dekor’ duhet të vendos për njërin nga skenarët 

e mëposhtëm:  

Korniza ... 6-këndore 8-këndore 

Skenari 1 2,500 njësi 3,500 njësi 

Skenari 2 4,000 njësi 2,500 njësi 

Kërkohet:  

a. Përgatitni pasqyrën e të ardhurave (sipas trajtimit variabil) për të dy skenarët duke llogaritur:

 14 pikë 

i. kontributin total për secilin lloj të kornizës dhe kontributin total të përzierjes (skenarit), 

ii. fitimin total operativ dhe koeficientet e fitimit operativ  

iii. koeficientet e kontributit ndaj shitjeve dhe vlerën e të hyrave (në euro) që duhet të 

realizohen për të arritur pikën e rentabilitetit 

b. Bazuar në rezultatet nga pika (a):  6 pikë 

i. cili është vendimi që duhet të bëjë kompania nëse synohet maksimizimi i fitimit, shpjegoni 

arsyen PSE,  

ii. shpjegoni arsyen e ndryshimit të vlerës së të hyrave (në euro) që duhet të realizohen për të 

arritur pikën e rentabilitetit (nëse ka ndryshim). 

Zgjidhja 

a. Përgatitja e pasqyrës së të ardhurave (sipas trajtimit variabil) për të dy skenarët 

Skenari 1 

 Korniza 6-këndore  Korniza 8-këndore   

a b c d = b × c  e f g = e × f  h = d + g 

Të hyrat nga shitja 2,500 80 200,000  3,500 120 420,000  620,000 

Kostot variabile 2,500 49 122,500  3,500 89 311,500  434,000 

Kontributi   77,500    108,500  186,000 

Kostot totale fikse         103,350 

Fitimi         82,650 

Koeficienti i fitimit operativ  Fitimi operativ ÷ shitjet = 82,650 ÷ 620,000 13.33% 

Koeficienti kontribut/shitje  Kontributi ÷ shitjet = 186,000 ÷ 620,000 30.00% 

Të hyrat për pikën e rentabilitetit Kostot fikse ÷  Koeficienti K/Sh = 103,350 ÷ 30.0% 344,500 

   7 pikë 

Skenari 2 

 Korniza 6-këndore  Korniza 8-këndore   

a b c d = b × c  e f g = e × f  h = d + g 

Të hyrat nga shitja 4,000 80 320,000  2,500 120 300,000  620,000 

Kostot variabile 4,000 49 196,000  2,500 89 222,500  418,500 

Kontributi   124,000    77,500  201,500 

Kostot totale fikse         103,350 

Fitimi         98,150 

Koeficienti i fitimit operativ  Fitimi operativ ÷ shitjet = 98,150 ÷ 620,000 15.83% 

Koeficienti kontribut/shitje  Kontributi ÷ shitjet = 201,500 ÷ 620,000 32.50% 

Të hyrat për pikën e rentabilitetit Kostot fikse ÷  Koeficienti K/Sh = 103,350 ÷ 32.5% 318,000 

   7 pikë 

b. Vendimi që duhet të bëjë kompania dhe shpjegimi i arsyes së ndryshimit të vlerës së të hyrave (në 

euro) që duhet të realizohen për të arritur pikën e rentabilitetit 

i. Skenari 2 duhet të zgjidhet meqenëse është opsioni i cili gjeneron fitim më të lartë operativ 

për vlerën prej €15,500 (€98,150 - €82,650) krahasuar me skenarin 1.  2 pikë 

ii. Ndryshimi në përzierjen e shitjeve zakonisht ka efekt të fortë në pikën e rentabilitetit.  

Kjo ndikon në ndryshime të një mori komponentëve përbërëse të strukturës së kostove dhe 

të shitjeve, që vërehet në atë se të hyrat e përgjithshme që duhet të realizohen për të arritur 

pikën e rentabilitetit janë zvogëluar nga €344,500 sipas Skenarit 1 në vlerën prej €318,000 

sipas Skenarit 2, të ndikuara nga ndryshimi i vlerave në euro të kontributeve të përgjithshme 

(Skenari 1 - €186,000 dhe Skenari 2 - €201,500), rrjedhimisht të koeficienteve të kontributit 

ndaj shitjeve në mes të skenarëve (30.0% dhe 32.50%).  

Ky ndryshim është shkaktuar si rezultat i ndryshimit të kostove të përgjithshme variabile 

meqenëse është bërë zëvendësimi në përzierjen e produkteve ku është zvogëluar numri i 

njësive të kornizave 8-këndore për 1,000 njësi (nga 3,500 njësi në 2,500 njësi) që ka kosto 

variabile të lartë prej €89 duke e rritur numrin e njësive të kornizave 6-këndore për 1,500 njësi 

(nga 2,500 në 4,000 njësi) që ka kosto variabile më të ultë prej vetëm  €49.  

(1,000 njësi × €89) – (1,500 njësi × €49) = €89,000 - €73,500  = €15,500 

Zvogëlimi i vlerës së kostove variabile prej €15,500 është e barabartë me rritjen e fitimit 

operativ në mes të skenarëve 1 dhe 2 të llogaritur në pikën (b.i.) 4 pikë 

Problemi 5 

Duke u bazuar në kartelën e kostos standarde për Produktin Delta, Kompania ABC ka përgatitur 

buxhetin për prodhimin e 2,800 njësive në muajin janar të këtij viti. Të dhënat nga kartela e kostos 

standarde janë paraqitur në vazhdim: 

Kartela e kostos standarde për Produktin Delta Njësi fizike Çmimi (norma) 

Materialet direkte 5.00 kg. për njësi  €12.00 për kg. 

Puna direkte  2 orë për njësi €8.00 për orë 

ShPP variabile për njësi bazuar në punën direkte  €3.50 për orë 

ShPP e përgjithshme fikse (shtrirja përkatëse 1,500 – 4,000 njësi) €7,000 

Menaxhmenti i kompanisë ka miratuar argumentet e drejtuesve të prokurimit, burimeve njerëzore 

dhe të prodhimtarisë për rishikimin e buxhetit respektivisht të kostos standarde për shkak të 

ndikimit të faktorëve të arsyeshëm. Shifrat e rishikuara janë paraqitur në tabelën në vijim: 

Buxheti i rishikuar Sasia € 

Materialet direkte për njësi 5.20 kg. 11.50 

Puna direkte për njësi Ulje e efikasitetit për 10% Ulje e normës për orë 5% 

Gjatë janarit u prodhuan gjithsej 2,500 njësi të produktit Delta duke përdorur 12,750 kg. të 

materialeve direkte me kosto prej €145,350. Për të përfunduar punën për prodhimin e këtyre 

njësive u nevojitën 5,350 orë të punës direkte dhe nuk kishte kohë boshe. Të gjithë punëtorët u 

paguan për orët e tyre aktuale të punës, ndërsa kostoja aktuale totale e punës direkte ishte 

€40,660. 

Kërkohet:  

a. Llogaritni mospërputhjet e planifikimit dhe të operacioneve për sa i përket çmimit dhe 

përdorimit të materialeve direkte. Përcaktoni çmimin aktual të blerjes për kg. të materialit direkt 

dhe përdorimin për njësi të produktit Delta. 10 pikë 

b. Llogaritni mospërputhjet e planifikimit dhe të operacioneve për sa i përket normës dhe 

efikasitetit të punës direkte. Përcaktoni normën aktuale për orë të punës direkte dhe 

efikasitetin për njësi të produktit Delta. 10 pikë 

 

 

 

 

 

 

 

 

 

 



15 
 

Zgjidhja 

a. Llogaritja e mospërputhjeve të planifikimit dhe të operacioneve të materialeve direkte 

 

 Mospërputhja e planifikimit e çmimit të materialit 

12,750 kg  €12.00 për kg. (sipas çmimit standard) €153,000 

12,750 kg  €11.50 për kg. (sipas çmimit të rishikuar) €146,625 

Mospërputhja e planifikimit të çmimit të materialit  €6,375 (F) 

 2 pikë 

 Mospërputhja e operacioneve e çmimit të materialit 

12,750 kg të MD sipas çmimit të rishikuar duhet të kushtojnë ( €11.50) €146,625 

Por kanë kushtuar  €145,350 

Mospërputhja e operacioneve të çmimit të materialit  €1,275 (F) 

 2 pikë 

 Mospërputhja e planifikimit e përdorimit të materialit 

2,500 njësi duhet të përdorin ( 5.00 kg.) (sipas përdorimit standard) 12,500 kg. 

2,500 njësi duhet të përdorin ( 5.20 kg.) (sipas përdorimit të rishikuar) 13,000 kg. 

Mospërputhja e planifikimit e përdorimit të materialit në kg.  500 kg. (PF) 

Çmimi standard fillestar për kg. të materialit €12.00 

Mospërputhja e planifikimit e përdorimit të materialit në €  €6,000 (PF) 

 2 pikë 

 Mospërputhja e operacioneve e përdorimit të materialit 

2,500 njësi duhet të përdorin ( 5.20 kg.) (sipas përdorimit të rishikuar) 13,000 kg. 

Por kanë përdorur 12,750 kg. 

Mospërputhja e operacioneve e përdorimit të materialit në kg.  250 kg. (F) 

Çmimi standard fillestar për kg. të materialit €12.00 

Mospërputhja e operacioneve e përdorimit të materialit në € €3,000 (F) 

 2 pikë 

 Çmimi aktual i blerjes për kg. të MD  €145,350 ÷ 12,750 kg. €11.40  1 pikë 

 Përdorimi i MD për njësi të produktit Delta 12,750 kg. ÷ 2,500 njësi 5.10 kg. 1 pikë 

 

Prova: Sqarim shtesë, nuk kërkohet në provim 

Shuma e mospërputhjeve të planifikimit dhe operacioneve të çmimit (përdorimit) të MD duhet të jetë e 

barabartë me mospërputhjen bazë të çmimit (përdorimit) të MD. 

Mospërputhja bazë e çmimit të MD: 

 (Çmimi standard – Çmimi aktual) × Përdorimi aktual = (€12.0 – €11.4) × 12,750 kg.  = €7,650 F     

Shuma e mospërputhjeve të planifikimit dhe të operacioneve të çmimit të MD: 

 Mospërputhja e planifikimit + Mospërputhja e operacioneve = €6,375 F + €1,275 F = €7,650 F 

Mospërputhja bazë e përdorimit të MD: 

 (Përdorimi standard – Përdorimi aktual) × Çmimi standard = (12,500 kg. – 12,750 kg.) × €12.0  = €3,000 PF     

Shuma e mospërputhjeve të planifikimit dhe të operacioneve të përdorimit të MD: 

 Mospërputhja e planifikimit + Mospërputhja e operacioneve = €6,000 PF + €3,000 F = €3,000 PF 

b. Llogaritja e mospërputhjeve të planifikimit dhe të operacioneve të punës direkte  

Llogaritjet e nevojshme: 

Ulja e normës për orë të PD:  €8 – (€8  5%) = €8 – 0.40 = €7.60 

Ulja e efikasitetit për njësi nënkupton zgjatjen e kohës për prodhimin e një njësie andaj rrjedh se koha e 

rishikuar për prodhim e produktit Delta është:  2 orë + (2 orë  10%) = 2 orë + 0.2 orë = 2.2 orë për njësi    

 Mospërputhja e planifikimit e normës së punës direkte 

5,350 orë  €8.00 për orë (sipas normës standarde) €42,800 

5,350 orë  €7.60 për kg. (sipas normës të rishikuar) €40,600 

Mospërputhja e planifikimit e normës së punës direkte  €2,140 (F) 

 2 pikë 

 Mospërputhja e operacioneve e normës së punës direkte 

5,350 orë të PD sipas normës së rishikuar duhet të kushtojnë ( €7.60) €40,660 

Por kanë kushtuar  €40,600 

Mospërputhja e operacioneve e normës së punës direkte €0  

 2 pikë 

 Mospërputhja e planifikimit e efikasitetit të punës direkte 

2,500 njësi duhet të përdorin ( 2.0 orë) (sipas orëve standarde) 5,000 orë 

2,500 njësi duhet të përdorin ( 2.2 orë) (sipas orëve të rishikuara) 5,500 orë 

Mospërputhja e planifikimit e efikasitetit të PD në orë  500 orë (PF) 

Norma standarde fillestare për orë të punës direkte €8.00 

Mospërputhja e planifikimit e efikasitetit të PD në €  €4,000 (PF) 

 2 pikë 

 Mospërputhja e operacioneve e efikasitetit të punës direkte 

2,500 njësi duhet të përdorin ( 2.2 orë) (sipas orëve të rishikuara) 5,500 orë 

Por kanë përdorur 5,350 orë 

Mospërputhja e operacioneve e efikasitetit të PD në orë  150 orë (F) 

Norma standarde fillestare për orë të punës direkte €8.00 

Mospërputhja e operacioneve e efikasitetit të PD në € €1,200 (F) 

 2 pikë 

 Norma aktuale për orë të punës direkte  €40,660 ÷ 5,350 orë €7.60  1 pikë 

 Efikasiteti i PD për njësi të produktit Delta 5,350 orë ÷ 2,500 njësi 2.14 orë 1 pikë 

Prova: - Sqarim shtesë, nuk kërkohet në provim 

Shuma e mospërputhjeve të planifikimit dhe operacioneve të normës (efikasitetit) të PD duhet të jetë e 

barabartë me mospërputhjen bazë të normës (efikasitetit) të PD. 

Mospërputhja bazë e normës të PD: 

 (Norma standarde – Norma aktuale) × Orët aktuale = (€8.0 – €7.6) × 5,350 orë  = €2,140 F     

Shuma e mospërputhjeve të planifikimit dhe të operacioneve të normës së PD: 

 Mospërputhja e planifikimit + Mospërputhja e operacioneve = €2,140 F + €0  = €2,140 F 

Mospërputhja bazë e efikasitetit të PD: 

 (Orët standarde – Orët aktuale) × Çmimi standard = (5,000 orë – 5,350 orë) × €8.0  = €2,800 PF     

Shuma e mospërputhjeve të planifikimit dhe të operacioneve të efikasitetit të PD: 

 Mospërputhja e planifikimit + Mospërputhja e operacioneve = €4,000 PF + €1,200 F = €2,800 PF 


